
Nd. 673. Breytingartillögur [208. mál]
við frv. til l. um breyt. á I. nr. 90 7. okt. 1965,um tekjuskatt og eignarskatt, lögum
nr. 78 29. des. 1967og lögum nr. 48 12.maí 1970,um breyt. á þeim lögum.

Frá meiri hl. fjárhagsnefndar.

1. Við 1. gr. 1. tl. falli niður.
2. Við 2. gr. Orðin "skattfrjálsum arði samkvæmt B-lið 12. gr. og" i1.málsgr.

falli niður.



3. Við 3. gr. Greinin orðist svo:
Tekjuskatt og eignarskatt greiða þessi félög og stofnanir:
A. Hlutafélög og önnur félög með takmarkaðri ábyrgð félagsaðila. Undanþegin

eru þó þau félög, sem verja hagnaði sínum einungis til almenningsheilla og
hafa það að einasta markmiði samkvæmt samþykktum sinum.

B. Gagnkvæm vátryggingar- og ábyrgðarfélög, kaupfélög og önnur samvinnu-
félög.

C. Sameignarfélög með ótakmarkaðri ábyrgð félagsmanna, enda sé félagið skráð
í firmaskrá og við skráningu afhentur félagssamningur, þar sem getið sé
eignarhlutfalla eigenda, innborgaðs stofnfjár, sem eigendur skuldbinda sig
til að láta standa óhreyft í félaginu til félagsslita, svo og hvernig félags-
slitum skuli háttað. Enn fremur skal senda skattstjóra vottorð um skrán-
ingu og staðfest eftirrit af félagssamningi með fyrsta skattframtali þessara
félaga. Hjón ein sér eða með ófjárráða börnum sínum geta ekki myndað
sameignarfélag samkvæmt þessari mgr.

Á önnur sameignarfélög skal ekki lagður skattur sem sjálfstæða skatt-
þegna. Eignum og tekjum slíkra félaga skal skipt milli félagsaðila í sam-
ræmi við félagssamning þeirra og þær skattlagðar með öðrum eignum og
tekjum félagsaðilanna.

D. Samlög, sem hafa það að meginmarkmiði að annast vinnslu eða sölu á
framleiðsluvörum félagsmanna sinna. ÞÓ skulu þau eigi greiða skatt af þeim
tekjum, sem skipt er á milli félagsmanna í samræmi við hlutdeild þeirra í
afurðasölu eða afurðavinnslu samlagsins og skattlagðar skulu hjá þeim.

E. Sjóðir, félög og stofnanir, þar með talin sjálfseignarfélög, sem ekki eru sér-
staklega undanþegin skattskyldu samkvæmt 6. gr., svo og þrotabú og dán-
arbú undir skiptum.
Félög og stofnanir, sem um ræðir í 1. mgr. A-E hér að framan og ekki

eiga heimili hér á landi, en hafa hér tekjur af eignum eða atvinnu sams konar
og um ræðir i 2. gr., skulu greiða skatt í ríkissjóð af tekjum þessum og eignum
sem önnur félög.

4. Við 4. gr.
a. 1. tl. orðist svo:

e-liður 1. mgr. 7. gr. laganna orðist svo:
Landskuld af leigujörðum og arður af hvers konar hlunnindum og ítök-

um, leiga eftir lóðir, hús og önnur mannvirki, svo og áætlað gjald af jörðum,
itökum, hlunnindum, lóðum, húsum og öðrum mannvirkjum, sem eigendur
eða rétthafar nota sjálfir eða láta öðrum í té til afnota án eðlilegs endur-
gjalds. Enn fremur leiga af ínnstæðukúgíldum á jörðum, sem eru í leigu-
ábúð, arður af hyggingarpeningi, svo og leiga eða arður af lausafé, þar
með talin skip og loftför, sem á leigu er selt.

b. 2. tI. orðist svo:
D-liður 1. mgr. 7. gr. laganna orðist svo:

Vextir eða arður af hlutabréfum, eignarhlutum í sameignarfélögum sam-
kvæmt 1. mgr. C-liðs 1. mgr. 5. gr., skuldabréfum og öðrum innlendum og
erlendum verðbréfum, svo og vextir af sparisjóðsinnstæðum, útistandandi
skuldum og öðrum arðberandi kröfum, sbr. þó B-lið 12. gr. og 2. mgr.
21. gr.

Til arðs af hlutabréfum telst auk venjulegrar arðgreiðslu sérhver af-
hending verðmæta til hluthafa, er telja verður sem tekjur af hlutaeign þeirra
í félaginu. Til arðs telst þó ekki úthlutun jöfnunarhlutabréfa, sem hefur
ekki í för með sér breytta eignarhlutdeild hluthafa í hlutafélagi og telst því
ekki heldur til skattskyldra tekna hluthafans. Útgáfa bréfanna skal byggð
á raunverulegu verðmæti hreinna eigna félagsins, annarra en arðjöfnunar-
sjóðs eða skattfrjáls varasjóðs. Samanlagt nafnverð jöfnunarhlutabréfanna,

miðað við hlutafé félagsins, má ekki vera hærra en svarar til almennrar
verðhækkunar frá 1. janúar 1973, eða frá stofnun hlutafélags eða innborg-
unar hlutafjár eftir þann Uma. Fjármálaráðherra ákveður, hvernig reikna
skal hina almennu verðhækkun. Nú selur hluthafi hlutabréf til hlutafélags
þess, er bréfin gaf út, og skal þá teljast til arðs hjá seljanda mismunur
söluverðs og nafnverðs hlutabréfanna, þ. m. t. nafnverð útgefinna jöfnunar-
hlutabréfa eða samsvarandi fjárhæð, er heimilt hefði verið að úthluta sem
jöfnunarhlutabréfum, og skiptir ekki máli í því sambandi, fyrir hvaða verð
seljandi keypti hlutabréfin eða hvenær. ÞÓ skulu ákvæði 1. og 7. mgr. E-
liðs 1.mgr. 7. gr. taka til sölu hlutabréfa til félagsins sjálfs, svo lengi sem eða
að því marki sem hlutfall eigin hlutabréfa hlutafélagsins við kaupdag fer
ekki, þrátt fyrir kaupin, yfir 10% af nafnverði hlutafjár félagsins, þ. m. t.
nafnverð útgefinna jöfnunarhlutabréfa eða samsvarandi fjárhæð, er heimilt
hefði verið að úthluta sem jöfnunarhlutabréfum. Nú er hlutafélagi slitið
samkvæmt VI. kafla laga nr. 77/1921, án þess að um samruna félaga sé að
ræða, sbr. 8. gr., og skal þá teljast til arðs úthlutun við félagsslit umfram
hlutafé félagsins, þ. e. nafnverð bréfanna, þ. m. t. nafnverð útgefinna jöfn-
unarhlutabréfa eða samsvarandi fjárhæð, er heimilt hefði verið að úthluta
sem jöfnunarhlutabréfum, og skiptir því ekki máli i því sambandi, fyrir
hvaða verð hlutabréfin hafa verið seld og keypt. Eigin hlutabréf teljast ekki
til eignar. Arður af eigin hlutabréfum hlutafélags telst hvorki til tekna né
gjalda hjá þvi.

Til arðs af eignarhlutum í sameignarfélagi samkvæmt 1. mgr. e-liðs
1.mgr. 5. gr. telst sérhver afhending verðmæta til eigenda eignarhluta, er telja
verður sem tekjur af eignarhluta þeirra í félaginu, er nemur hærri fjárhæð
en 10% af stofnfé og hreinni bókfærðri eign félagsins, annarri en skatt-
frjálsum varasjóði, í byrjun þess árs, er úthlutun á sér stað. Úthlutun innborg-
aðs stofnfjár eigenda við félagsslit telst þó eigi til skattskyldra tekna þeirra.

Til arðs af verðbréfum, svo sem skuldabréfum og vixlum, teljast afföll
af slíkum bréfum, og skulu afföllin talin til tekna með hlutfallslegri fjár-
hæð ár hvert eftir árafjölda afborganatimans.

c. 3. tl. orðist svo:
E-liður 1. mgr. 7. gr. laganna orðist svo:

Ágóði af sölu fyrnanlegs lausafjár samkvæmt 15. gr., þar með talin skip
og loftför, sölu verðmæta samkvæmt 4. og 5. tl. A-liðs 15. gr., svo og sölu
hlutabréfa og eignarhluta í sameignarfélögum samkvæmt 1. mgr. e-liðs 1.
mgr. 5. gr., telst að fullu til skattskyldra tekna á söluári, hafi skattþegn
átt hina seldu eign skemur en tvö ár. Hafi skattþegn átt hina' seldu eign í
tvö ár, en skemur en fjögur ár, skal aðeins helmingur ágóðans teljast til
skattskyldra tekna. Hafi skattþegn átt eignina i full fjögur ár eða lengur,
telst ágóðinn ekki til skattskyldra tekna.

Ágóði af sölu lausafjár, sem eigi er heimilt að fyrna samkvæmt 15. gr.,
annars en hlutabréfa og eignarhluta í sameignarfélögum samkvæmt 1. mgr.
e-liðs 1. mgr. 5. gr., er að fullu skattskyldur á söluári. ÞÓ skal ágóði af sölu
þessara eigna eigi teljast til skattskyldra tekna, ef skattþegn hefur átt eign-
ina í tvö ár eða lengur. Ágóði af sölu þessara eigna telst mismunur á sölu-
verði annars vegar og kaupverði eða kostnaðarverði hins vegar.

Ágóði af sölu fasteigna, þar með talin sala náttúruauðæfa og keypts
réttar til nýtingar þeirra, telst að fullu til skattskyldra tekna á söluári, hafi
skattþegn átt hina seldu eign skemur en þrjú ár. Hafi skattþegn átt hina
seldu eign í full þrjú ár, en skemur en fjögur ár, skulu aðeins þrír fjiórðu
hlutar ágóðaris teljast til skattskyldra tekna. Hafi skattþegn átt eignina full
fjögur ár, en skemur en fimm ár, skal aðeins helmingur ágöðans teljast til
skattskyldra tekna, en hafi hann átt eignina full fimm ár, en skemur en sex

ár, skal aðeins fjórðungur ágóðans teljast til skattskyldra tekna. Hafi skatt-
þegn átt eignina full sex ár eða lengur, telst ágóðinn ekki til skattskyldra
tekna. ÞÓ skal ágóði af sölu íbúðarhúsnæðis, sem fyrnt hefur verið sam-
kvæmt E-lið 15. gr., eigi teljast til skattskyldra tekna, hafi skattþegn átt
íbúðarhúsnæðið ibúðarhæft í þrjú ár eða lengur.

Hagnaður af sölu fyrnanlegra eigna samkvæmt e-lið 15. gr. skal teljast
mismunur söluverðs þeirra annars vegar og bókfærðs verðs þeirra hins vegar,
en bókfært verð samkvæmt lögum þessum er heildarfyrningarverð samkvæmt
B-lið 15. gr., að frádregnum fengnum fyrningum samkvæmt ákvæðum skatta-
laga. Þegar fyrnanleg eign er seld, skal á söluárinu telja seljanda til tekna
alla fyrningu, sem hann hefur fengið vegna eignarinnar, umfram leyfilega
lágmarksfyrningu, ákveðna eftir reglum C-liðs 15. gr. laganna, allan fyrn-
ingartímann til söludags, þó ekki hærri fjárhæð en söluhagnaði nemur. Í

þessu sambandi skulu hámarksfyrningar skipa, skipsbúnaðar og loftfara
teljast lágmarksfyrningar fyrstu þrjú ár eígnarhaldstímans, enda sé sölu-
hagnaði varið til kaupa sams konar eigna innan tveggja ára frá sölu. Enn
fremur skulu i þessu sambandi allar fyrningar fengnar fyrir gildistöku laga
þessara teljast lágmarksfyrningar. Söluhagnaður að frádregnum skattskyldum
fyrningum samkvæmt 2. málslið þessarar málsgreinar telst skattskyldur
ágóði samkvæmt 1. og 3. mgr.

Ágóði af sölu fasteigna, sem eigi er heimilt að fyrna samkvæmt 15. gr .•
og íbúðarhúsnæðis, sem fyrnt hefur verið samkvæmt E-lið 15. gr., telst mis-
munur á söluverði þeirra annars vegar og kaupverði eða kostnaðarverði
þeirra hins vegar. ÞÓ skal heimilt að miða við fasteignamatsverð, staðfest á
árinu 1971, í stað kaupverðs eða kostnaðarverðs, hafi fasteignin verið í hendi
seljanda í árslok 1969.

Nú selur skattþegn sérgreinda fasteign eða mannvirki ásamt eignarlóð
eða landi í heild eða hluta, og skal þá heildarsöluverði skipt í sama hlutfalli
og þessar einingar eru metnar til gildandi fasteignamatsverðs á söludegi.
Sama skal gilda um skiptingu söluverðs mannvirkja eingöngu, sé um að ræða
sameiginlega sölu íbúðarhúsnæðis og atvinnurekstrarhúsnæðis. Á sama hátt
skal ákvörðuð skipting á kaupverði kaupanda.

Ágóði af sölu hlutabréfa skal teljast mismunur raunverulegs söluverðs
þeirra annars vegar og kaupverðs þeirra hins vegar. Kaupverð hlutabréfa
í hendi seljanda skal ákvarða sem samanlagt nafnverð keyptra hlutabréfa
og þeirra jöfnunarhlutabréfa, sem hann hefur fengið úthlutað eða heimilt
hefði verið að úthluta honum, eða raunverulegt kaupverð, hvort sem hærra
reynist. Kaupverð hlutabréfa, sem skattþegn hefur eignazt við samruna hluta-
félaga samkvæmt R. gr., skal ákvarðast jafnt kaupverði þeirra hlutabréfa,
er hann lét af hendi. Þegar ákvarða skal ágóða af sölu hlutabréfa, skal kaup-
verð hvers hlutabréfs ákvarðað jafnt meðalverði allra hlutabréfa sömu teg-
undar í hendi sama eiganda.

Falli sala eigna undir atvinnurekstur skattþegns. telst ágóði af sölu þeirra
ávallt að fullu til skattskyldra tekna á söluári. Ágóði telst mismunur á sölu-
verði eignanna annars vegar og kaupverði, kostnaðarverði eða bókfærðu
verði þeirra hins vegar.

Bætur vegna altjóns og eignarnámsbætur teljast sem söluverð í þessu
sambandi. Stafi söluhagnaður af greiðslu bóta vegna altjóns eða eignarnáms,
er skattþegni heimilt að dreifa skattskyldum hluta söluhagnaðarins á fimm
úr, þannig að með tekjum hvers árs skuli aðeins teljast einn fimmti hluti.

Skattþegn skal heimilt að fresta skattlagningu skattskylds hluta sölu-
hagnaðar um tvenn áramót, afli hann sér eigna, sem fyrna má samkvæmt
ákvæðum C-liðs 15. gr., innan þess tíma og fyrni þessar eignir samkvæmt

ákvæðum 6. mgr. D-liðs 15. gr., enda noti skattþegn þá eigi heimildarákvæði
9. mgr. þessa stafliðs.

Hafi skattþegn eignazt hið selda fyrir arftöku, þar með talda fyrirfram-
greiðslu arfs, skal við ákvörðun eignartíma samkvæmt þessari grein miðað
við samanlagðan eignartíma arfleifanda o~ arftaka.

Aður en skattskyldur ágóði af sölu eigna samkvæmt þessari grein er
ákveðinn, má skattþegn draga frá heildarágóðanum það tap, sem hann kann
að hafa orðið fyrir vegna sölu sams konar verðmæta á sama ári.

5. Við 6. gr. Greinin orðist svo:
9. gr. laganna orðist svo:
A. Félög, sem myndað hafa arðjöfnunarsjóð samkvæmt ákvæðum 1. mgr. A-liðs

17. gr., mega einungis verja honum til arðgreiðslu eða til að mæta tapi af
rekstri á næstu fimm árum eftir að féð var lagt í sjóðinn.

Sé fé úr arðjöfnunarsjóði varið til annarra nota, skal það teljast með
öðrum skattskyldum tekjum félagsins á ráðstöfunarárinu. Hafi framlag í
arðjöfnunarsjóð eigi verið notað samkvæmt 1. mgr. á næstu fimm.árum eftir
að féð var lagt í sjóðinn, skal það teljast að fjórum fimmtu hlutum með
öðrum skattskyldum tekjum félagsins á sjötta ári, en einn fimmti hluti
leggjast við höfuðstól. Sama regla gildir, ef fé úr arðjöfnunarsjóði er notað
til að mæta tapi af rekstri samkvæmt 1. mgr.

B. Ef félag, sem notfært hefur sér heimild 2. mgr. B-liðs 17. gr. og hefur vara-
sjóð myndaðan af skattfrjálsum framlögum, ráðstafar honum til annars en
þess að mæta tapi af rekstri félagsins, skal telja þá fjárhæð að viðbættum
tuttugu af hundraði (20%) til skattskyldra tekna á þvi ári. Það telst m. a.
önnur ráðstöfun á fé varasjóðs samkvæmt framansögðu, ef félag ver ein-
hverju af eignum sínum með eftirgreindum hætti:
a. Veitir hluthöfum, stjórnendum félags eða öðrum lán í peningum eða

öðrum verðmætum, sem eru ekki viðkomandi rekstri félagsins.
b. Veitir hluthöfum, stjórnendum félags eða öðrum nokkur fríðindi beint

eða óbeint umfram arðsúthlutun og venjulegar eða eðlilegar launa-
greiðslur.

e. Kaupir eign óeðlilega háu verði að dómi skattayfirvalds. Skal þá meta,
hvert verð geti talizt hæfilegt. Mismun hins raunverulega kaupverðs og
matsverðs telst ráðstafað úr varasjóði og úthlutun arðs úr félaginu, ef
keypt hefur verið af hluthafa. Undanskilin eru þó opinber verðbréf ríkis,
sveitar- og sýslufélaga, þar með talin skuldabréf með ríkisábyrgð.
Nú hefur félag, sem myndað hefur varasjóð samkvæmt 2. mgr. B-liðs

17.gr., ráðstafað fé á einhvern annan hátt en til að mæta tapi af rekstri sínum,
og fellur það þá til skattgreiðslu samkvæmt ákvæðum fyrstu málsgreinar
þessarar greinar, þó eigi hærri fjárhæð en nemur varasjóði i lok skattársins,
að viðbættum viðurlögum.

Nú hrökkva hreinar árstekjur félags að viðbættri þeirri hreinni eign,
sem félagið á umfram varasjóð og hlutafé, eigi fyrir skatt- og útsvarsgreiðsl-
um og því varasjóðstillagi, sem undanþegið er skattgreiðslu samkvæmt lög-
um þessum, og er þá heimilt að taka þá fjárhæð, sem á vantar, úr varasjóði.

Félög samkvæmt 5. gr. laga nr. 90/1965, önnur en sameignarfélög með
ótakmarkaðri ábyrgð félagsmanna, eins eða fleiri, sem fullnægja ekki skil-
yrðum 1. mgr. e-liðs 1. mgr. 5. gr. og lagt hafa fé í varasjóð samkvæmt
2. mgr. 17. gr. þeirra laga og eiga fé í varasjóði við gildistöku þessara laga,
skulu leggja helming varasjóðsins við höfuðstól sinn, og telst sú ráðstöfun
varasjóðs ekki til skattskyldra tekna félagsins. Um ráðstöfun þess hluta
varasjóðsins, sem eftir stendur, skal fara samkvæmt öðrum ákvæðum þessa
stafliðs.

6. Við 7. gr. 3. tl. orðist svo:
G-liður 10. gr. laganna orðist svo:

Fæði, er sjómenn á skipum og aðrir launþegar, er vinna utan heimilis-
sveitar sinnar, fá hjá vinnuveitendum sínum. Sama gildir, þótt unnið sé innan
heimilissveitar, ef eigi er um fullt fæði að ræða eða samsvarandi hæfilegan
fæðisstyrk í þess stað.

7. Við 8. gr. Greinin orðist svo:
2. mgr. B-liðs 11. gr. laganna orðist svo:

Tap, sem verður á atvinnurekstri félaga eða einstaklinga og skattþegn hefur
eigi valið að mæta með færslu úr arðjðfnunarsjóði eða varasjóði samkvæmt
9. gr., má flytja milli ára um fimm áramót og draga frá skattskyldum tekjum,
þar til það þannig er að fullu jafnað, enda hafi verið gerð fullnægjandi grein
fyrir tapinu á framtali til tekju- og eignarskatts fyrir það ár, þegar tapið varð.
Þann hluta rekstrartapa, sem myndazt hefur vegna fyrninga, samkvæmt C-lið
15. gr., og ekki hefur verið jafnaður að fullu samkvæmt 1. málslið, má flytja
á milli ára og draga frá skattskyldum tekjum, unz hann er að fullu jafnaður.
Á sama hátt má flytja á milli ára þann hluta rekstrartapa, sem myndazt hafði
til ársloka 1970 vegna fyrninga samkvæmt B-lið 15. gr. laga nr. 90/1965, og
draga frá skattskyldum. tekjum, unz hann er að fullu jafnaður. Milli ára er þó
ekki leyfilegt að færa tap, ef það eða skuldir þær, sem mynduðust þess vegna,
hefur verið eftirgefið.

8. Við 9. gr.
a. 1. tl. orðist svo:

A-liður 12. gr. laganna orðist svo:
Vexti af skuldum gjaldanda, öðrum en þeim, er um ræðir í A-lið 11. gr.

ÞÓ skal gjaldanda heimilt að eignfæra vexti af lánum til öflunar eigna, þar
til þær eru hæfar til tekjuöflunar, sbr. B-lið 15. gr. Afföll af seldum verð-
bréfum má greiðandi færa til gjalda í samræmi við reglu 3. mgr. D-liðs
1. mgr. 7. gr.

b. 2. tl. orðist svo:
Á eftir A-lið 12. gr. laganna komi nýr stafliður, B, og breytist stafliðaröðin
samkvæmt því. Stafliður B verði svo hljóðandi:

Arð af hlutabréfum. í eigu manna og vexti þeirra af stofnsjóðum í félög-
um samkvæmt B-lið 1. mgr. 5. gr., þó eigi meira fé en 30000 kr. samtals hjá
hverjum einstaklingi og 60000 kr. hjá hjónum, sem telja fram saman. Aldrei
má þó frádráttur vegna arðs af hlutabréfum nema meiru en 10% af hlutafjár-
eign skattþegns í hverju einstöku hlutafélagi. Ákvæði þessa stafliðs taka
ekki til arðs af hlutabréfum hlutafélaga, sem notfæra sér heimild 1. mgr.
B-liðs 17. gr.

9. Við 12. gr.
a. B-liður orðist svo:

Heildarfyrningarverð eigna telst kostnaðarverð þeirra, þ. e. kaupverð eða
framleiðsluverð ásamt kostnaði við endurbætur, breytingar eða endurbygg-
ingu að viðbættum tollum, flutningsgjöldum, niðursetningarkostnaði og öðr-
um áföllnum kostnaði, þó eigi vöxtum, sbr. þó heimild í A-lið 12. gr., þar til
eignin er hæf til teknaöflunar,en að frádregnum óendurkræfum styrkjum,
sbr. þó 4. mgr. D-liðs, afsláttum, eftirgjöfum skulda eða skaðabótum, sem til
falla í sambandi við kaup eða framleiðslu eignarinnar. Fyrningarverð íbúðar-
húsnæðis, sem mn ræðir í E-lið, skal þó vera jafnt fasteignamatsverði.

Gengistap á skuldum, sem stofnað var til vegna öflunar fyrnanlegra
eigna, sem fyrnast samkvæmt C-lið, má færa sérstaklega til eignar á því
rekstrarári, sem gengisbreyting á sér stað.

Fyrningartími eigna hefst, þegar þær eru hæfar til tekna öflunar i hendi
eiganda, sbr. þó D-lið. Fyrningartími verðmæta samkvæmt 3. tl. A-liðs hefst
þó fyrst við nýtingu þeirra. Upphaf fyrningartíma fyrnanlegra eigna, sem
skattþegn á í árslok 1970, telst 1. janúar 1971.

b. e-liður orðist svo:
Fyrning skal, að vali skattþegns við upphaf fyrningartíma, ákveðin sem
fastur árlegur hundraðshluti af heildarfyrningarverði þeirra eigna og innan
þeirra marka, sem hér greinir:
1. Véla og tækja til jarðvinnslu, námarekstrar og mannvirkjagerðar, svo og

allra flutningatækja, skipa og skipsbúnaðar. Lágmark 10%, en há-
mark 15%.

2. Allra véla, tækja og annars lausafjár, sem eigi fellur undir 1. tl. Lágmark
8%, en hámark 12.5%.

3. Bygginga og annarra mannvirkja, annarra en íbúðarhúsnæðis, sem um
ræðir í E-lið. Hámark 2% til 10% eftir gerð og byggingarefni. Lágmark
skal vera helmingur af hundraðshluta hámarks. Fjármálaráðherra skal í
reglugerð flokka til fyrningar byggingar og önnur mannvirki samkvæmt
þessum tölulið.

4. Keypts eignarréttar að verðmætum hugverkum og auðkennum samkvæmt
4. tl. A-liðs og sérstaks stofnkostnaðar samkvæmt 5. tl. A-liðs. Lágmark
5%, en hámark 20%.
Fyrning náttúruauðæfa og keypts réttar til nýtingar þeirra skal miðuð

við áætlaða heildarnýtingu og raunverulega nýtingu ár hvert. Áætluð heildar-
nýting er háð samþykki skattstjóra. Heildarfjárhæð fyrningar samkvæmt
þessari málsgrein má aldrei verða hærri en heildarfyrningarverð hins fyrnda,
að frádregnu verðmæti því, sem eftir stendur að lokinni nýtingu.

Stofnkostnað þann, sem um ræðir í 5. tl. A-liðs, má fyrna að fullu á því
ári, sem hann myndast.

Gengistap. sbr. 2. mgr. Bvliðs, 111:1 fyrna að fullu á eftirstöðvum fyrning-
artíma hlutaðeigandi eignar eða it 5 árum, eftir vali skattþegns.

Ef sérstakar ástæður eru fyrir hendi, má víkja frá reglum þessa stafliðs
um hámarksfyrningu. Skattstjóri veitir heimild til þessa fráviks, en skjóta
má ákvörðun hans til ríkisskattstjóra. Verði fyrnanleg eign samkvæmt þess-
um staflið ónothæf. áður en fyrningu hennar er lokið. og eftirstöðvar bók-
færðs verðs hennar eru hærri en niðurlagsverð eða tjónbætur, má færa
mismuninn til gjalda á því ári. Nú er fyrnanleg eign samkvæmt þessum
staflið seld eða hún eyðileggst, og skal þá reikna árs fyrningu til gjalda hlut-
fallslega miðað við söludag eða tjóndag. ÞÓ má fyrna niður í söluverð eða
tjónbætur, sé það lægra en bókfært verð.

e. 4. mgr. D-liðs orðist svo:
Óendurkræfa styrki til öflunar it fyrnanlegum eignum samkvæmt A-lið,
aðra en þá, sem um ræðir í F-lið 10. gr., skal telja til tekna á því ári, sem
ákvörðun er tekin um slíkt, og til eignar sem hluta kostnaðarverðs eignanna,
sbr. 1. mgr. B-liðs. Á sama rekstrarári er heimilt að fyrna þessar eignir með
sérstakri fyrningu, er nemi sömu fjárhæð og styrkirnir. Þessi sérstaka
fyrning rýrir ekki aðrar heimildir til fyrninga samkvæmt þessari grein.

d. Á eftir 5. mgr. D-liðs komi ný mgr., er verði 6. mgr. og orðist svo:
Til viðbótar þeim fyrningum. sem heimilar eru samkvæmt e-lið, svo og til
viðbótar eða í stað heimilaðra hundraðshluta fyrninga samkvæmt 1. og 2.
mgr. þessa stafliðs, og að svo miklu leyti sem ófyrndar eftirstöðvar heildar-
fyrningarverðs eignanna leyfa, er heimilt að fyrna eignir þær, er um getur
í e-lið, með sérstakri fyrningu, er má nema fjárhæð jafnri skattskyldum
hluta söluhagnaðar samkvæmt E-lið 1. mgr. 7. gr., á sama rekstrarári og

söluhagnaður er skattlagður. Eigi má mynda rekstrarhalla vegna fyrninga
samkvæmt þessari mgr. og ekki nota þær til að fresta yfirfærslu tapa frá
fyrri árum.

e. E-liður orðist svo:
Fyrning íbúðar manns, sem aðeins á eina íbúð, skal vera fastur árlegur
hundraðshluti af fasteignamatsverði. Einnig er eiganda íbúðar, sem hann
notar fyrir sjálfan sig og fjölskyldu sími. heimilt að beita sömu fyrningar-
reglu um aðra íbúð, er hann kann að eiga i sömu eða annarri fasteign, án
tillits til fasteignamatsverðs hennar, eða annað íbúðarhúsnæði í fasteign
þeirri, er hann býr í, enda sé fasteignamatsverð þess eigi hærra en íbúðar
þeirrar, sem hann býr í. Þessi heimild eiganda miðast við aðstæður við upp-
haf fyrningartíma og skal notuð þá strax og halda gildi sínu allan eignar-
haldstíma hans á þessu húsnæði.

Árlegan frádráttarbæran viðhaldskostnað húsnæðis, sem fyrnt er sam-
kvæmt 1. mgr., má ákveða sem fastan hundraðshluta af fasteignamatsverði.

Fjármálaráðherra getur Í reglugerð ákveðið um flokkun húsnæðis sam-
kvæmt 1. mgr. eftir gerð og byggingarefni og ákveðið árlegan hundraðshluta
fyrningar og viðhaldskostnaðar.

10. Við 13. gr. 4. tl. orðist svo:
Í 3. mgr. 16. gr. laganna breytist ,,16000 kr." og ,,3200 kr." Í ,,40500 kr." og

,,5 400 kr."
11. Við 14. gr. Greinin orðist svo:

17. gr. laganna orðist svo:
A. Félög þau, sem um ræðir í A-lið 1. mgr. 5. gr., mega draga frá hreinum

tekjum sínum arð þann, er þau greiða til hluthafa sinna eða eigenda, framlag
í arðjöfnunarsjóð og skatt samkvæmt 25. gr. III. lið.

Innlend vátryggingarfélög mega draga frá tekjum sínum það fé, er þau
leggja til hliðar til að inna af hendi skyldur sínar við vátryggingartaka eða
vátryggða.

Við ákvörðun hreinna tekna samkvæmt 1. mgr. þessa stafliðs skal eigi
telja með skattskyldar tekjur samkvæmt ákvæðum 9. gr., og frá skal draga
yfirfæranleg töp frá fyrri árum, sbr. 2. mgr. B-liðs 11. gr., og frádrátt sam-
kvæmt 2. mgr. þessa stafliðs.

Eigi má mynda yfirfæranlegt rekstrartap með greiðslum þeim eða fram-
lögum, sem um ræðir í 1. mgr. þessa stafliðs.

Að fenginni umsókn félags, skal skattyfirvöldum heimilt að leyfa því
að falla undir ákvæði B-liðs þessarar greinar.

B. Félög þau, sem um ræðir í A-lið 1. mgr. 5. gr. og fengið hafa undanþágu frá
ákvæðum A-liðs þessarar greinar, mega draga frá hreinum tekjum sínum
útborgaðan arð allt að 10% af nafnverði hlutafjár eða stofnfjár.

Ef nokkuð af hreinum tekjum félaga samkvæmt 1. mgr. þessa stafliðs.
svo og félaga samkvæmt B-lið, 1. mgr. e-liðs og D- og E-liðum 1. mgr. 5. gr.,
er lagt í varasjóð, er sú upphæð undanþegin tekjuskatti og skal koma til
frádráttar við ákvörðun skattskyldra tekna, þó eigi hærri fjárhæð en nemur
% hluta af hreinum tekjum félags, áður en tekjuskattur og tekjuútsvar. sem
greitt hefur verið á árinu, er dregið frá tekjum.

Félög þau, sem um ræðir í B-lið 1. mgr. 5. gr., mega draga frá hreinum
tekjum sínum, sem myndast vegna viðskipta við félagsmenn, það fé, sem
þau greiða félagsmönnum sínum í árslok eða færa þeim til séreignar í stofn-
sjóði samkvæmt lögum nr. 46 1:3. júní 1937, Í hlutfalli við viðskipti þeirra
á árinu. Þá mega félög þessi draga frá hreinum tekjum sínum það fé, er
þau greiða félagsmönnum sínum i vexti af stofnsjóðseign, þó eigi hærra en
10% ársvexti.

Félög, sem hafa það að meginmarkmiði sínu að vinna úr eða selja afurðir
félagsmanna sinna, mega draga frá hreinum tekjum sínum, sem myndast
vegna viðskipta við félagsmenn, það fé, sem þau úthluta félagsmönnum
sínum í hlutfalli við framlög þeirra af afurðum. Fé, sem þannig er úthlutað,
telst ekki til skattskyldra tekna hjá félaginu, en til tekna hjá einstökum
félagsmönnum.

Hafi félög þau, sem um ræðir í 3. og 4. mgr. þessa stafliðs, viðskipti við
aðra en félagsmenn sína, eru allar hreinar tekjur af slíkum viðskiptum
skattskyldar hjá félögunum. Geti félög þessi ekki gert grein fyrir viðskipt-
um við utanfélagsmenn, skal telja allar hreinar tekjur af starfsemi þeirra
til skattskyldra tekna.

Innlend vátryggingarfélög mega draga frá tekjum sínum það fé, er þau
leggja til hliðar til að inna af hendi skyldur sínar við vátryggingartaka eða
vátryggða.

Við ákvörðun hreinna tekna samkvæmt 1.-4. mgr. þessa stafliðs skal
eigi telja með skattskyldar tekjur samkvæmt ákvæðum 9. gr., og frá skal
draga yfirfæranleg töp frá fyrri árum, sbr. 2. mgr. B-liðs 11.gr., og frádrátt
samkvæmt 6. mgr. þessa stafliðs.

Eigi má mynda yfirfæranlegt rekstrartap með greiðslum þeim eða fram-
lögum, sem um ræðir í 1.-4. mgr. þessa stafliðs.

Félög þau, sem um ræðir í A-lið 1. mgr. 5. gr., sem notað hafa heimildir
samkvæmt þessum staflið, geta tilkynnt skattstjóra með yfirlýsingu félags-
stjórnar, að þau óski framvegis að vera skattlögð í samræmi við ákvæði A-liðs
þessarar greinar.

12. Við 15. gr. Greinin orðist svo:
A eftir 2. mgr. 18. gr. laganna komi ný málsgr., svo hljóðandi:

Ef skattþegnar, einstaklingar eða félög semja um skipti sín í fjármálum
á hátt, sem er verulega frábrugðinn því, sem almennt gerist í slíkum viðskiptum,
skulu verðmæti, sem án slíkra samninga hefðu runnið til annars skattþegnsins,
en gera það ekki vegna samningsins, teljast honum til tekna.

13. Við 18. gr. Við greinina bætist nýr tl., er verði 4. tl. og orðist svo:
E-liður 22. gr. laganna orðist svo:

Hlutabréf skulu talin með nafnverði, ef hlutaféð er óskert, en annars með
hlutfallslegri upphæð, miðað við upphaflegt hlutafé. Sama gildir um stofnfé
sameignarfélaga samkvæmt 1. mgr. C-liðs 1. mgr. 5. gr.

Skuldabréf og önnur slik verðbréf skal meta eftir nafnverði, nema sérstak-
ar ástæður þyki til, að þau þyki ótrygg. ÞÓ skulu veðdeildarbréf og skuldabréf
hins opinbera metin eftir venjulegu söluverði slíkra bréfa í árslok, ef það er
vitað.

14. Við 19. gr.
a. II. tl. orðist svo:

Skattgjald þeirra félaga og stofnana, er um ræðir í A- og B-liðum, 1.
mgr. C-liðs og D- og E-liðum 1. mgr. 5. gr., skal vera 20% af skattgjalds-
tekjum.

b. III. tl. orðist svo:
Félög þau, sem um ræðir í A-lið 1. mgr. 17. gr., skulu greiða í skatt 15%

af þvi fé, er þau greiða hluthöfum sínum eða eigendum í arð eða leggja í
arðjöfnunarsJóð.

Sé móttakandi arðsins innlent félag samkvæmt 1. mgr. A-liðs 17. gr.•
sem á meira en 25% af hlutafé þess félags, er arðinn greiðir, eða félag, sem
hefur það að einasta markmiði að ávaxta fé sitt i hlutabréfum eða öðrum
verðbréfum, skal því félagi, er arðinn móttekur. heimilt að draga frá þeim
skatti, er því bæri að greiða samkvæmt II. tl. og 1. mgr. þessa töluliðs, fjár-

hæð, er samsvarar 15% af þeim arði, er félagið hefur móttekið á árinu og
uppfyllir skilyrði þessa töluliðs.

15. Á eftir 21. gr. komi þrjár nýjar greinar, er verði 22. gr., 23. gr. og 24. gr" og síð-
ari greinatölur breytist skv. því:
a. (22. gr.) Á eftir 3. mgr. 38. gr. laganna komi ný málsgrein, svo hljóðandi:

Þegar skattur er reiknaður að nýju samkvæmt þessari grein, skal senda
gjaldanda tilkynningu þar um í ábyrgðarbréfi. Tilkynning um skattbreyting-
una skal eigi send hlutaðeigandi innheimtumanni ríkissjóðs fyrr en að lokn-
um kærufresti til skattstjóra eða að loknum úrskurði kæru, hafi gjaldandi
kært breytinguna, sbr. ákvæði 40. gr. Samrit tilkynningar til innheimtumanns
ríkissjóðs skal sent til ríkisendurskoðanda og ríkisskattstjóra.

b. (23. gr.) 39. gr. laganna orðist svo:
Eigi síðar en 20. júni ár hvert skulu skattstjórar hafa samið og lagt fram

skattskrá fyrir hvert sveitarfélag í umdæminu, en í henni skal tilgreina álagð-
an tekjuskatt og eignarskatt hvers gjaldanda. Skattskrá skal liggja til sýnis
2 vikur á hentugum stað í hverju sveitarfélagi. Skattstjóri eða umboðsmað-
ur hans auglýsir í tæka tíð, hvar skattskrá liggur frammi. Enn fremur skal
skattstjóri senda hlutaðeigandi innheimtumanni ríkissjóðs skrá um þá, er
gjalda eiga tekju- og eignarskatt í því lögsagnarumdæmi, og samrit til ríkis-
endurskoðanda og ríkisskattstjóra.

e, (24. gr.) 40. gr. laganna orðist svo:
Nú telur einhver skatt sinn eigi rétt ákveðinn, og getur hann þá sent

skriflega kæru, studda nauðsynlegum gögnum, til skattstjóra eða umboðs-
manns hans innan 14 daga, frá því er skattskrá er lögð fram eða póstlögð var
tilkynning um skattbreytingu, sbr. 4. mgr. 38. gr. Innan tveggja mánaða frá
lokum kærufrests skulu skattstjórar hafa úrskurðað kærur og leiðrétt skatt-
skrá. Úrskurðir skattstjóra skulu rökstuddir og sendir kærendum í ábyrgðar-
bréfi. Samrit úrskurða skulu send rikisskattstjóra. Leiðréttingar á skattskrá
skulu jafnframt sendar hlutaðeigandi innheimtumanni ríkissjóðs og samrit
til ríkisendurskoðanda og ríkisskattstjóra.

Úrskurðir skulu uppkveðnir af skattstjórum eða af þeim starfsmönnum
þeirra, sem fengið hafa sérstaka heimild ríkisskattstjóra til þessa starfs.

16. Við 27. gr. (verður 30. gr.). 3. mgr. orðist svo:
Ákvæði 22. gr., 23. gr., 24. gr., 26. gr. og 28. gr., svo og I. tl. ákvæða til

bráðabirgða skulu þó koma til framkvæmda við álagningu skatta fyrir skatt-
árið 1970.

17. Við ákvæði til bráðabirgða.
a. I. tl. orðist svo:

Við ákvörðun skattskyldra tekna á skattárinu 1970 skulu skattstjórar
draga frá tekjum ársins 1970fjárhæð, sem sé jöfn 20% af gjaldfærðum fyrn-
ingum fasteigna skattþegns, annarra en íbúðarhúsnæðis, fyrir árið 1970 og
40% af gjaldfærðum fyrningum lausafjár skattþegns. þar með talin skip og
loftför, fyrir árið 1970,miðað við þær eignir, sem hann átti i árslok 1968og
á i árslok 1970.Til gjaldfærðra fyrninga í þessu sambandi skal þó ekki telja
þær gjaldfærðar fyrningar, sem myndazt hafa af hækkun bókfærðra eigna
vegna gengistapa á árinu 1968.

b. II. tl. orðist svo:
Sameignarfélög með ótakmarkaðri ábyrgð félagsmanna, sem fullnægja

ekki skilyrðum 1. mgr. e-liðs 1. mgr. 5. gr., þar sem eignum og tekjum skal
nú skipt með sameigendum, sem lagt hafa fé i varasjóð samkvæmt 2. mgr.
17. gr. laga nr. 90/1965 og eiga fé í varasjóði við gildistöku þessara laga,
skulu leggja % hluta varasjóðsins við höfuðstól eigenda, og telst sú ráðstöfun
varasjóðs ekki til skattskyldra tekna eigenda. Þann hluta varasjóðsins, sem

10



eftir stendur, skal telja með skattskyldum tekjum eigenda með að minnsta
kosti einum fimmta hluta ár hvert, þar til varasjóðurinn er að fullu leystur
upp. Þeim hluta varasjóðsins, sem hefur ekki verið leystur upp á hverjum
tíma, mega eigendur þó verja til að mæla sérstökum fyrningum samkvæmt
ákvæðum 5. mgr. D-liðs 15. gr.

e, III. tl. orðist svo:
Heimilt er atvinnufyrirtækjum á árunum 1971og 1972að láta meta end-

urkaupsverð fyrnanlegra eigna sinna, samkvæmt 1.-3. tl. 2. mgr. A-liðs 15.gr.,
sem þau áttu i árslok 1970,en höfðu eignazt fyrir árslok 1968.Endurkaups-
verð eigna samkvæmt 2. og 3. tl. 2. mgr. A-liðs 15. gr. skal teljast jafnt fast-
eignamatsverði samkvæmt fasteignamati því, sem gildi tekur á árinu 1971.
Frá endurkaupsverði eignanna skal draga þá óbókfærðu fyrningu, sem eig-
andi þeirra fékk á skattárinu 1970 vegna þessara eigna samkvæmt I. tl. á-
kvæða til bráðabirgða, og telst mismunurinn heildarfyrningarverð eignanna
samkvæmt B-lið 15. gr. Frá þannig ákvörðuðu heildarfyrningarverði lausa-
fjár samkvæmt 1. tl. 2. mgr. A-liðs 15. gr. skal draga hlutfallstölu þeirra
fyrninga, sem samtals hefur verið notuð af eiganda eignarinnar á liðnum ár-
um, þó aldrei meira en 80% fyrir eignir, sem eigandinn eignaðist fyrir 1.
janúar 1960, og 50% fyrir eignir, sem hann eignaðist eftir þann tíma, og
telst þessi frádráttur fengin fyrning samkvæmt e-lið 15. gr. Aldrei má hið
nýja bókfærða verð eignar vera hærra en sennilegt gangverð hennar.

Fjármálaráðherra setur í reglugerð nánari reglur um framkvæmd end-
urmatsins.

Hækkun bókfærðs verðs eigna samkvæmt mati þessu telst ekki til skatt-
skyldra tekna. Skattstjórar skulu úrskurða um matið. Skattþegn, sem vill
ekki sætta sig við úrskurð skattstjóra, getur skotið máli sínu til ríkis-
skattstjóra, sem kveður upp um það endanlegan úrskurð.

d. IV. tl. orðist svo:
Á árunum 1971 og 1972 er úthlutun jöfnunarhlutabréfa, sem eigi telj-

ast til arðs, sbr. 2. mgr. D-liðs 1. mgr. 7. gr., bundin þvi, að eignarhlutdeild
hluthafa i hlutafélagi breytist ekki við útgáfu bréfanna og útgáfan sé byggð
á raunverulegu verðmæti hreinna eigna félagsins, annarra en arðjöfnunar-
sjóðs eða skattfrjáls varasjóðs.

e. Við bætist 3 nýir töluliðir:
1. Sameignarfélög, sem stofnuð hafa verið fyrir gildistöku þessara laga, sem

óska að verða skattlögð sem sjálfstæðir skattþegnar samkvæmt 1. mgr.
e-liðs 1. mgr. 5. gr., skulu eigi siðar en i árslok 1971tilkynna skattstjóra
hlutaðeigandi skattumdæmis um þá ósk. Tilkynningu skal fylgja vott-
orð um skráningu og staðfest eftirrit af félagssamningi, er fullnægi skil-
yrðum 1. mgr. e-liðs 1. mgr. 5. gr.

Á árunum 1971og 1972má yfirfæra á stofnfjárreikning eigenda þess-
ara félaga bókfærða hreina eign félagsins i árslok 1970, aðra en skalt-
frjálsan varasjóð, án þess að yfirfærslan teljist til arðs, sbr. 3. mgr. D-liðs
1. mgr. 7. gr. Sama gildir um hækkun bókfærðs verðs eigna þessara
félaga, stafi hækkunin af notkun heimilda f III. tl. ákvæða til bráðabirgða.

2. Hlutafélög, sem stofnuð hafa verið við gildistöku þessara laga og óska að
fá undanþágu frá ákvæðum A-liðs 17. gr., skulu eigi siðar en í árslok 1971
senda umsókn þess efnis til skattstjóra hlutaðeigandi skattumdæmis.

3. Meðan skattþegnum er skylt að greiða eignarútsvör, er þeim heimilt að
draga greidd eignarútsvör frá tekjum, áður en skattur er á þær lagður.
Sama gildir um greiddan eignarskatt, sem álagður verður á gjaldárinu
1971 eða síðar samkvæmt ákvæðum I. tl. 26. gr. laga nr. 90/1965.

